ՀԻՄՆԱՎՈՐՈՒՄ
««ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
«Դիվանագիտական ծառայության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի ընդունման հիմքում ընկած է 2015թ. ՀՀ Սահմանադրության փոփոխությունների արդյունքներով 2018թ. նորընտիր նախագահի պաշտոնը ստանձնելու պահից պետական կառավարման խորհրդարանական ձևի վերջնական հաստատման և կառավարության դերի բարձրացման հետևանքով արտաքին քաղաքականության և միջազգային հարաբերությունների ոլորտում պետական գործառույթների վերաբաշխումը և դրանով պայմանավորված գործող կարգավորումների վերանայման անհրաժեշտությունը։
Նախագծով նախատեսված սկզբունքային փոփոխություններն են՝

· դիվանագիտկան ծառայության խնդիրների համապատասխանացումը՝ ՀՀ Սահմանադրությամբ ՀՀ Կառավարությանը և պետական կառավարման համակարգի մարմիններին վերապահաված լիազորություններին.

· օտարերկրյա պետություններում դիվանագիտական ներկայացուցչությունների հիմնումը և լուծարումը, դիվանագիտական ներկայացուցիչների նշանակման և հետ կանչելու, բարձրագույն դիվանագիտական աստիճանների շնորհելու և դրանցից զրկելու նոր կարգի սահմանում.
· դիվանագիտական ծառայության պաշտոնի համալրման, դիվանագետի ատեստավորման և պաշտոնական առաջխաղացման կարգի հստակեցում.
· դիվանագետների սոցիալական երաշխիքների և ծառայության հետ իրավական վիճակի բարելավում, մասնավորապես դիվանագիտական աստիճանի համար հավելավճարի ավելացում, օտարերկրյա պետություն մեկնելիս և վերադառնալիս անձնական ուղեբեռի ծախսերի փոխհատուցում, ծառայության ընթացքում յուրաքանչյուր տարի մեկ անգամ դեսպանի և նրանց ընտանիքների անդամների և ծառայության ընթացքում մեկ անգամ դիվանագետների և նրանց ընտանիքների անդամների ՀՀ արձակուրդի գալու դեպքում ճանապարհածախսի փոխհատուցում, դիվանագետների կենսաթոշակներում դիվանագիտական հավելավճարների հաշվարկում,

2. Առաջարկվող կարգավորման բնույթը
Առաջարկվող իրավական ակտով կարգավորվում են Հայաստանի Հանրապետության դիվանագիտական ծառայության սկզբունքները, դիվանագիտական ծառայության կազմակերպման կարգը, ծառայության անցնելու և ծառայությունը դադարեցնելու, ծառայողական առաջխաղացման, դիվանագիտական աստիճանների, դիվանագիտական ծառայություն իրականացնող անձանց իրավական վիճակի, ծառայության ընթացքում ու դրանից հետո այդ անձանց և նրանց ընտանիքների անդամների սոցիալական երաշխիքների, դիվանագիտական ծառայության մարմինների ֆինանսավորման սկզբունքների, ինչպես նաև դիվանագիտական ծառայության հետ կապված այլ հարաբերությունները: 
3. Նախագծի մշակման գործընթացում ներգրավված ինստիտուտները
Նախագիծը մշակվել է Հայաստանի Հանրապետության արտաքին գործերի նախարարության իրավաբանական վարչության կողմից կողմից: 
Մշակման նպատակով աշխատանքային փորձագիտական քննարկումներ են կազմակերպվել արդարադատության նախարարության, ֆինանսների նախարարության, պետական եկամուտների կոմիտեի մասնակցությամբ։
4.Ակնկալվող արդյունքը
Նախագծի ընդունման արդյունքում կապահովվի 2018թ. Հանրապետության նորընտիր նախագահի կողմից իր պաշտոնի ստանձնման օրվանից հետո Հայաստանի Հանրապետության միջազգային պայմանագրերի կնքման, ուժի մեջ մտնելու, կատարման, փոփոխման․ գործողության կասեցման, դադարեցման և դրանց հետ կապված այլ հարաբերությունները:
ՏԵՂԵԿԱՆՔ

«ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱՅԼ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Դիվանագիտական ծառայության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի ընդունման դեպքում անհրաժեշտություն կառաջանա փոփոխություններ կատարելու «Պետական պաշտոններ զբաղեցնող անձանց վարձատրության մասին» օրենքում, «Կենսաթոշակների մասին» օրենքում, մաքսային օրնսդրությունում, ինչպես նաև ընդունել օրենքի կատարումն ապահովող և օրենքով անմիջականորեն նախատեսված մի շարք ենթաօրենսդրական ակտեր, որոնց համապատասխան նախագծեր կմշակվեն և կներկայացվեն օրենքի ընդունումից հետո:
ՏԵՂԵԿԱՆՔ

«ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Դիվանագիտական ծառայության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի ընդունման դեպքում պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում: Սակայն դրանից բխող և դրա կատարումն ապահովող ակտերի ընդունումը կպահանջի լրացուցիչ ֆինանսական միջոցներ:
